
KIRISH

Jahon ta’'lim tizimidagi islohotlar va zamonaviy talablarning oshishi, ta’lim
jarayoniga innovatsion yondashuv va texnologiyalarni joriy etishni taqozo etmoqda.
Ta'lim jarayoniga tatbiq etilayotgan innovatiya wusullari samarasi bo‘lajak
o‘qgituvchilarning kasbiy-pedagogik ijodkorligi xarakteri va uning rivojlanganligi
darajasiga bevosita bog'liq.

Mamlakatimizda ta’lim tizimini isloh qilish, yuqori malakali mutaxassislarni
tayyorlash borasida innovatsion pedagogik texnlogiyalarni qo‘llash borasida keng
ko‘lamli tadbirlar amalga oshirilmoqda. Uzluksiz ta’lim timizning barcha bosqichlarida
ta’lim samaradorligini oshirish, yukak pedagogik mahoratga ega kadrlar tayyorlash
orqali sifatli ta’lim berish imkoniyatlarini kengaytirish bugungi kunning ustuvor
vazifalaridan biridir. Bu borada ta’lim sohasida faoliyat yurituvchi pedagoglarning
amaliyotdagi ko‘nikmalarini mustahkamlash va ilmiy izlnuvchanlikni rivojlantirishga
garatilgan texnologiyalarni takomillashtirish hamda innovatsion faoliyatning turli
darajalarini talab darajasida egallashlari uchun xorijiy tajribalarga asoslangan ta’lim
muhitini, pedagogik sharoitlar va didaktik imkoniyatlarni ta’minlash o‘ziga xos
ahamiyat kasb etadi.

Kadrlar salohiyati jamiyatning iqtisodiy, siyosiy va ma’naviy barqarorligini
ta’'minlovchi asosiy omillardan biridir. Malakali, bilimli va yuksak ma’naviyatli kadrlar
jamiyatda innovatsion rivojlanishni ta’'minlaydi, ijtimoiy muammolarni hal etishda
muhim rol o‘ynaydi hamda davlat boshqgaruvi tizimining samaradorligini oshiradi. Shu
bilan birga, kadrlar salohiyatining yetarli darajada rivojlanmaganligi ijtimoiy
tengsizlik, ishsizlik, boshqaruvdagi samarasizlik kabi muammolarni keltirib chigarishi
mumkin. Bu esa jamiyat barqarorligiga salbiy ta’sir ko‘rsatadi.

Jamiyat barqarorligini ta’'minlashda kadrlar salohiyatini yuksaltirish masalasi
fagat iqtisodiy yoki tashkiliy muammo bo‘lib qolmay, balki chuqur ijtimoiy-falsafiy
mazmun kasb etadi. Chunki bu jarayon insonning bilim, tafakkur, gadriyatlar va
ma’naviy dunyosining rivojlanishi bilan chambarchas bog'liqdir. Kadrlar tayyorlash
tizimida zamonaviy yondashuvlarni joriy etish, ta’lim sifati va samaradorligini
oshirish, yosh avlodni har tomonlama barkamol etib tarbiyalash muhim vazifalardan
hisoblanadi.

Shuningdek, kadrlar salohiyatini yuksaltirish jarayonida innovatsion
texnologiyalarni keng joriy etish, ilm-fan va ishlab chiqarish integratsiyasini
kuchaytirish, uzluksiz ta’lim tizimini rivojlantirish muhim o‘rin tutadi. Bu esa nafaqat
igtisodiy samaradorlikni oshiradi, balki jamiyatda ijtimoiy adolat, barqarorlik va
farovonlikni ta’'minlashga xizmat qiladi.

Guliston davlat pedagogika institutida o‘tkazilayotgan “Uzluksiz ta’lim tizimida
malakali mutaxassislarni tayyorlashning muammo va yechimlari: 5E modeli mohiyati,
xorijiy tajribalar” mavzusidagi respublika ilmiy-amaliy anjuman mazkur yo‘nalishda
olib borilayotgan ilmiy izlanishlarni muhokama qilish, mavjud muammolarni aniglash
va ularning yechimlarini ishlab chiqish uchun muhim ilmiy maydon hisoblanadi.
Ushbu anjuman doirasida kadrlar salohiyatini oshirishning nazariy va amaliy jihatlari,
inson  kapitalini  rivojlantirishning ustuvor yo'nalishlari, ta'lim tizimini

takomillashtirish, zamonaviy boshqaruv mexanizmlarini joriy etish kabi masalalar
keng qamrovda tahlil etiladi.

Mazkur anjuman materiallari wuzluksiz ta’lim tizimida malakali kadrlar
tayyorlashning dolzarb muammolarini chuqur o‘rganish, amaliy tavsiyalar ishlab
chigishda muhim manba bo‘lib xizmat qiladi. Shu jihatdan, mazkur ilmiy-amaliy
anjuman mamlakatimizda malakali kadrlar tayyorlash, zamonaviy yondashuvlar va
xorijiy tajribalar asosida ularning kasbiy kompetentligini rivojlantirish yo‘lida muhim
ahamiyat kasb etadi.

Guliston davlat pedagogika instituti
rektori ]. X.KARSHIBAYEV

KOMPENTENTSIYAVIY YONDASHUV ASOSIDA PEDAGOGIK OLIY
TA’LIM  JARAYONIDA TALABALARNING INKLYUZIV
TAYYORGARLIGINI RIVOJLANTIRISH

- Xafizova Umida Jo‘raboy qizi
Guliston davlat universiteti tayanch doktoranti
950807771

Annotatsiya: Ushbu maqolada inklyuziv ta’'limning mazmuni, uning mohiyati
hamda ushbu turdagi ta’limni olayotgan bolalarga bilim berish faoliyati yoritilgan.
Shuningdek, inklyuziv ta’lim muhiti, uning pedagoglarga qo‘yadigan talablari va
inklyuziv pedagogik kompetensiyaning mazmun-mohiyati bayon etilgan. Ta’lim
olishda qgiyinchiliklarga duch keladigan bolalar bilan ishlash uchun har bir pedagogda
bo‘lishi zarur bo‘lgan moddiy, ma'naviy va kasbiy shart-sharoitlar tahlil gilingan.
O‘zbekiston Respublikasi ta’lim tizimi uchun nisbatan yangi yo‘nalish hisoblangan
inklyuziv ta’'lim sohasida mamlakatimizda nogironligi bo‘lgan bolalarning ta’lim
olishini ta’minlash borasida amalga oshirilayotgan ishlar, Bolalarni himoya qilish
bo‘yicha xalgaro tashkilotlar bilan hamkorlikdagi faoliyat hamda istigboldagi dasturiy
reja va loyihalar ushbu maqolada oz aksini topgan.Jahon miqyosida inklyuziv ta’lim
rivojlangan mamlakatlar tajribasi va ushbu yo‘nalishda olib borilgan ilmiy tadqiqotlar
natijalari shuni ko‘rsatadiki, jismoniy imkoniyati cheklangan bolalarni ta’limga jalb
etish va sifatli ta’lim bilan ta’minlash bugungi kunning eng dolzarb masalalaridan biri
bo‘lib qolmoqda. Bu esa mazkur yo‘nalishda maxsus rejalashtirilgan va
dasturlashtirilgan kompleks ilmiy tadqiqotlarni amalga oshirishni talab etadi.

Kalit so‘zlar: inklyuziv ta’lim, inklyuziv ta’lim nazariyasi va texnologiyasi,
inklyuziya, integratsiya, ijtimoiy integratsiya, kompetensiya, UNICEF, pedagogik
kompetensiya, dialogik xususiyat.

Hozirgi kunda “Inklyuziv ta’lim nazariyasi va texnologiyasi” fani joriy etilgan bo‘lib, u
talabalarni innovatsion amaliy-psixologik soha bilan tanishtirish, ularda inklyuziv
pedagogikaning mohiyati va uni amalga oshirish usullari hagida tushuncha hosil qilish,
ta’limdagi inklyuziya sharoitida pedagogik faoliyatning nazariy va amaliy jihatlarini
anglash ko‘nikmalarini rivojlantirish hamda ijodiy qobiliyatlarini shakllantirishga
xizmat qiladi.

Mazkur fanning asosiy maqsadi talabalarda inklyuziv ta’lim mubhitini yaratishning
nazariy asoslari va amaliy mexanizmlari to‘grisida chuqur tushuncha hosil qilish,
shuningdek, inklyuziv ta’'lim jarayonida bola, pedagog va oilani qo‘llab-quvvatlash
hamda monitoring qilish bilan bogliq muammolarni hal etishga xizmat qiluvchi
kompetensiyalarni shakllantirishdan iborat. Zamonaviy ilm-fan va pedagogik
amaliyotda sog'lom bolalar hamda nogironligi bo‘lgan bolalarni birgalikda o‘qitish va
tarbiyalash jarayonini tavsiflash hamda belgilash uchun integratsiya, meynstriming
(mainstreaming) va inklyuziya kabi atamalardan keng foydalaniladi. Kompetensiyaviy
yondashuv ta’lim tizimida amalga oshirilayotgan o‘zgarishlarning asosi, kasbiy
mahorat va umuman ta’lim sifatini rivojlantirishning muhim omili sifatida alohida
ahamiyat kasb etadi. Inklyuziv ta'lim amaliyotini joriy etish pedagogning
kompetensiyasini, ya'ni inklyuziv muhitning innovatsion sharoitlarida namoyon
bo‘ladigan shaxsiy va kasbiy sifatlar majmuasini aniqlash hamda mazmunan tavsiflash
bilan chambarchas bog‘ligdir. Bu esa pedagogga o‘quv jarayonini samarali tashkil
etish, barcha bolalarni istisnosiz o‘qitish va tarbiyalash bilan bog‘liq vazifalarni,
ularning ta’lim ehtiyojlaridagi o‘ziga xos xususiyatlarni hisobga olgan holda
muvaffaqiyatli hal etish imkonini beradi. Akmeologiya fanida ta’lim amaliyotining
subyekti sifatidagi pedagogning kasbiy faoliyati darajasi bilan bolaning o‘zini o‘zi
rivojlantirish darajasi o‘rtasidagi o‘zaro bog‘liqlik uzoq yillardan buyon ilmiy jihatdan
isbotlangan. Pedagogning kompetensiyalari uning o‘quvchilarida kompetensiyalarni
rivojlantirishning muhim vositasi va sharti hisoblanadi. Inklyuziya amaliyotini anglash
nogironligi bo‘lgan shaxslarning shaxsiy va kasbiy rivojlanishi, ularning hayot sifati,
bandligi hamda ijtimoiy chetlashuvning oldini olish masalalari bilan bog‘iq holda
alohida ahamiyatga ega. Inklyuziv maktab bitiruvchisining modeli (ta’lim natijasi
sifatidagi kompetensiyalar majmui), uning mustaqil hayotga va uzluksiz ta’limga
tayyorgarligini baholash mezonlari hamda ko‘rsatkichlari haqidagi masalalar hozirgi
kunda eng dolzarb va yetarlicha ishlab chigilmagan mavzulardan biri hisoblanadi.
Kompetensiyaviy yondashuvning ahamiyati, avvalo, uning amaliy yo‘naltirilganligida,
ya’'ni ta’'lim tizimining jamiyat ehtiyojlariga ochiqligini ta’'minlashga garatilganligida
namoyon bo‘ladi. Ta’'limdagi inklyuziv jarayonlar bugungi kunda fanlararo
tadqiqotlar obyekti sifatida garalmoqda.

XX asrning 40-yillaridan boshlab xorijiy mamlakatlarda muomalaga Kkiritilgan
yangi atama va tushunchalarga bo‘lgan qiziqgishning ortishi tasodifiy emas. Bu holat
mahalliy ilm-fan uchun ham mamlakatimizda yuz berayotgan ijtimoiy va ta’limiy
o‘zgarishlarni, amalga oshirilayotgan islohotlarni, jamiyatning rivojlanish

tendensiyalarini hamda insonlar tafakkuridagi o‘zgarishlarni anglashga bo‘lgan
intilishning natijasidir.

Jamiyatning o‘zini ko‘p qirrali tarzda anglash va qayta baholash jarayonlari
natijasida mazmuni yangilanayotgan ko‘plab ilmiy kategoriyalar vujudga kelmoqda va
rivojlanmoqda. Masalan, inklyuziya tushunchasi bilan bir qatorda multikultural ta’lim,
integrativ ta’lim, innovatsion ta’lim, noklassik ta’lim kabi tushunchalar ham zamonaviy
pedagogika nazariyasida dolzarb ahamiyat kasb etmoqda. Inklyuziv ta’lim mubhiti - bu
ta’lim jarayonining barcha ishtirokchilari uchun samarali o‘zini o‘zi rivojlantirish
imkoniyatlarini yaratib beradigan ta’lim muhitining alohida turidir. Bunda ta’lim
makonini har bir bolaning ehtiyojlariga moslashtirish, jumladan, ta’lim jarayonini isloh
qilish, metodik moslashuvchanlik va variativlikni ta’'minlash, qulay psixologik muhit
yaratish hamda nogironligi bo‘lgan bolalarni o‘qitish muammolarini hal etish
magqsadida sinf xonalarini barcha bolalarning ehtiyojlariga mos ravishda qayta tashkil
etish nazarda tutiladi. Bu esa istisnosiz barcha bolalarning ta’'lim jarayonida to‘liq
ishtirok etishiga imkon yaratadi.

Inklyuziv ta’lim mahalliy ta’lim tizimi uchun nisbatan yangi yo‘nalish
hisoblanganligi sababli, uni loyihalashtirish va amaliyotga joriy etishning barcha
bosqichlarida malakali boshqgaruvni talab etadi. Inklyuziv ta’lim samaradorligi bir
gator muhim shart-sharoitlarning yaratilishiga bog‘liq bo‘lib, ulardan asosiylari
quyidagilardan iborat:

- mutaxassislarning inklyuziv pedagogik jarayonni amalga oshirishga tayyorligi

(shaxsiy, kasbiy, psixologik va boshqa barcha tayyorgarlik turlarini gamrab oladi);
- ta'lim tizimining insonparvarlik va gumanistik tamoyillarga asoslanishi,

shuningdek, jamoada soglom ma’naviy-psixologik muhitni shakllantirish;

- bolalarning rivojlanishi va ijtimoiylashuvini ta’'minlash uchun korreksion yordam
hamda psixologik-pedagogik qo‘llab-quvvatlashni tashkil etish.

UNICEF ko‘magida inklyuziv ta’lim bo‘yicha 5 yillik harakatlar rejasining ta'lim
sohasi umumiy rivojlanish rejasiga kiritilishi ta’'minlandi. Bundan tashqari, inklyuziv
ta’lim sohasida bolalarni himoya qilish va qo‘llab-quvvatlash bo‘yicha global tashkilot
hisoblangan UNICEF O‘zbekiston hukumati bilan hamkorlikda umumiy o‘rta ta’lim
sifati va samaradorligini oshirish, barcha bolalar uchun boshlang‘ich va umumiy
ta’limda teng imkoniyatlarni yaratish masalalarida hamkorlik qilib kelmoqda. Mazkur
magsadlarga O‘zbekistonda Sifatli umumiy o‘rta ta’lim (Quality Secondary Education -
QSE) dasturini hamda nafaqat sifatli ta’limni, balki bolalar huquqlarini ta’minlashning
samarali vositasi bo‘lgan “Bolalarga do‘stona maktab” (Child-Friendly School Model -
CFSM) modelini joriy etish orqali erishilmogda. CFSM konsepsiyasida bola ta’lim
jarayonining markaziy subyekti sifatida qaraladi. Ta'lim sifati esa yuqori o‘quv
natijalari, sog‘liq, xavfsizlik, himoyalanganlik, ishtirok etish imkoniyati, gender tengligi
va inklyuziya (ya'ni nogironligi bo‘lgan bolalarning umumta’lim maktablarida ta’lim
olishi) mezonlari asosida baholanadi.

Shuningdek, ushbu konsepsiyaga ko‘ra, pedagoglar tegishli  kasbiy
kompetensiyalarga ega bo'lishi, ta'lim  samaradorligini  oshirish  uchun
individuallashtirilgan o‘qitish metodlaridan foydalana olishi, maktablarda bolalar
uchun qulay, sog‘lom va xavfsiz muhit yaratishi lozim. Natijada bolalar ota-onalarining
qo‘llab-quvvatlashi bilan o0z salohiyatlarini to‘liq namoyon etish imkoniyatiga ega

bo‘ladilar.

MODELI

Annotatsiya: Ushbu maqolada pedagogika oliy ta'lim muassasalarida bo'lajak
o'qituvchilarning inklyuziv ta'lim muhitida ishlash uchun zarur bo'lgan
kompetentsiyalarini rivojlantirish modeli taqdim etilgan. Kompetentsiyaviy
yondoshuv asosida ishlab chiqgilgan model talabalarning nazariy bilimlarini amaliy
ko'nikmalar bilan uyg'unlashtirish, inklyuziv ta'limga oid qadriyatlarni

shakllantirish va kasbiy faoliyatga tayyorgarligini oshirishga qaratilgan. Adabiyotlar

